
Aape 
Musik: Mike Kremer, Simon Rösler 

Text: Mike Kremer, Nils Schreiber 

 

Mer sin Jäjer un Sammler vun  Aanbejinn schon, 

immer am sööke noh Perfektion, 

mir sin wild un künne och zahm sin 

 

Mer kann Dummheite maache, em selve Moment 

krieche un laache, och wenn mer die Jründe nit kennt, 

sin vun Huus us verletzbar 

 

Ich han jehoot, mir kumme op die Welt als Unikat 

Un keiner wood jemols us jet Besserem jemaht 

 

Denn mir sin nur Aape, dat wor schon immer en uns drin 

Vun Hätze Primate un dat weed niemols anders sin 

 

Oh oh… 

 

Mer kann Berje erklimme un nevven sich stonn, 

sich selvs üvverwinde, zur aanderen Ufersigg jonn 

un dat es och jod su 

 

Mer kann Kräfte berechne un Musik verstonn, 

hemmungsloss danze, zum Rhythmus affjonn, 

mir sin schwach un stark, wenn et sin muss 

 

Et jitt su vill Sproche, doch eins es jewiss: 

e Laache kann zaubere, ejal, wo Do bes. 

E Hätz för zum Föhle, wat Auge nit sinn, 

‘ne Kopp voll met Dräum, wolle all heh noch irjendwo hin 


